
L’iniziativa dalla pcd 
vul rinforzar las famiglias

Adina puspei vegn pretendiu, e quei cun 
tutta raschun, che nossas famiglias sei­
gien il fundament da nossa societad ed ils 
affons nies avegnir. Da quei astgan ins 
trer la conclusiun ch’ei seigi perquei da 
sustener las famiglias tenor meglier saver 
e puder. Ils supplements per famiglias ein 
previ per ils affons e lur scolaziun e for­
maziun. Quels supplements ein denton 
suttamess alla taglia. Els vegnan quintai 
vitier las entradas dalla famiglia ed aschia 
vegn quella en ina pli aulta progressiun 
da taglia. La consequenza ei ch’ina fami­
glia paga dapli taglia mo perquei ch’ella 
ha affons. Quei ei ina part da nossa poli­
tica da famiglias, mo ch’ei per nus buc ac­
ceptabla. Cun dir gie tier la votaziun fe­
derala dils 8 da mars savein nus denton 
midar quei.

Ils supplements da famiglia ein giu­
stificai cumpleinamein, damai che la for­
za da cumpra sesminuescha gia cun igl 
emprem affon per 40 pertschien. Cun­
zun cu ils affons ein en scolaziun e forma­
ziun professiunala munta quei in grond 
buordi finanzial pils geniturs. (Tenor igl 
Uffeci federal da statistica cuosta in affon 
ella media 819 francs per meins.) Quella 
grevezia duess sereducir considerabla­
mein cun ils supplements. Buca meins 
che 20% dil supplement, che duess sur­
vir cumpleinamein agl affon, incassescha 
il stadi suenter ch’el ha mess la famiglia 
en ina pli aulta progressiun da taglia. 
Quei sa tuttina buc esser il senn da nos­
sa politica che vul sustener las famiglias.

Perquei vul l’iniziativa dalla Partida 
cristiandemocratica (pcd) svizra liberar 
ils supplements da famiglias dalla  taglia. 

Aschia mass quei supplement 

il martgà liber giess quai cumplainamain 
sin donn e cust dals gestiunaris da raits 
indigens. 

Cumprovar la segirezza da culp
per dastgar ir a chatscha 

La regenza grischuna approvescha l’ordi­
naziun davart l’obligaziun da tir per la 
chatscha e la revisiun parziala da l’ordi­
naziun da la regenza davart la chatscha. 

Las chatschadras ed ils chatschaders 
ston exercitar lur segirezza da culp ed ab­
solver il tir per la regulaziun da lur arma 
da chatscha. Da nov vegn il tir obligato­
ric per la regulaziun da l’arma da cha­
tscha collià cun ina norma da prestaziun. 
Cun retrair la patenta da chatscha stoi 

cumprova da la segirezza da culp sto ve­
gnir introducida da tut ils chantuns sin 
basa da l’ordinaziun federala da chatscha. 

290 contingents d’abitaziuns 
da vacanzas per il chantun Grischun 

Per l’onn 2015 survegn il chantun Gri­
schun 290 contingents da la confedera­
ziun per permetter l’acquist d’abitaziuns 
da vacanzas tras persunas a l’exteriur. La 
regenza ha repartì ils contingents da per­
missiun sco suonda: 240 contingents per 
objects en surbajegiadas cumplettas e 50 
contingents per l’acquist d’objects sin­
guls. Ultra da quai pon ils 286 contin­
gents che n’èn betg vegnids duvrads l’onn 
precedent vegnir transferids sin l’onn 

En l’avegnir duain ils consuments pudair tscherner sezs da tge furnitur ch’els vulan retrair l’electricitad. MAD

75 onns Padrinadi svizzer 
per vischnancas muntagnardas

Ovra da solidaritad tranter las muntognas e la Bassa
� (anr/gc) L’onn 1940, durant la guerra, 
han ils consorts Paul ed Olga Cattani e 
treis ulteriurs iniziants fundà «Il Padri-
nadi svizzer per vischnancas basegnu-
sas». Uschia sa numnava quell’uniun 
pli baud. Cun gronda reclama als èsi alur 
reussì – era cun sustegn da las medias – 
da persvader da realisar lur visiun e l’in­
tent cun donaziuns generusas da vi­
schnancas bainstantas, uniuns da con­
sum e firmas tras uschè da dir far da pa­
drin per las vischnancas basegnusas. Da 
qua deriva era la noziun Padrinadi per 
l’organisaziun.

Sminuir differenzas 
tranter las diversas regiuns

Il Padrinadi vul reducir la differenza tran­
ter fermas e flaivlas regiuns en Svizra ed 
uschia procurar che las cuntradas mun­
tagnardas restian abitadas e vegnian cul­
tivadas. Uschia han ins sustegnì vi­
schnancas basegnusas e corporaziuns en 
muntogna cun gidar a schliar la finanzia­
ziun da pensums infrastructurals. Vegni­
das sustegnidas èn era famiglias en miser­
gia e persunas singulas en territoris mun­
tagnards. La finamira per propi è stada da 
tgirar e promover la solidaritad cun la po­
pulaziun da muntogna.

Dà agid concret per: 
– pensums infrastructurals (aquaducts e 
provediment electric)
– tgirar e mantegnair nossas alps (tras ba­
jetgs e meglieraziuns)

– mesiras da protecziun cunter privels da 
la natira (plantaziuns, paralavinas, uals e 
tgirar il guaud)
– scolaziun da la giuventetgna (scolina e 
chasas da scola)
– crear e mantegnair plazs da lavur en 
muntogna.

Dà fin uss pli che 550 milliuns francs
En il decurs da 75 onns ha il Padrinadi 
svizzer per vischnancas da muntogna dà 
contribuziuns da passa 550 milliuns ed è 

uschia daventada ina instituziun impur­
tanta per ils territoris da muntogna en 
Svizra. Quai è be stà pussaivel perquei 
che l’instituziun ha gì en tut quels onns 
generus fauturs, chantuns, vischnancas, 
firmas, fundaziuns, instituziuns e bleras 
persunas privatas.

Onn per onn 400 dumondas da sustegn
Mintg’onn vegnan fatgas 400 dumondas 
per sustegn tras vischnancas e corpora­
ziuns al Padrinadi svizzer per las munto­
gnas. Ils projects vegnan mintgamai exa­
minads dad experts da la suprastanza e li­
bers en il lieu sez. Pir cura ch’ins ins ha 
ensemen la documentaziun necessaria 
vegn decidì davart l’agid. 

Il Padrinadi svizzer per las vischnan­
cas muntagnardas dat agid be per pro­
jects en territoris muntagnards e promo­
va uschia en il senn federalistic la coeren­
za tranter muntogna e la Bassa. Tras la re­
vista «Patenschafts­Post», che cumpara 
quater giadas ad onn, vegnan donaturs 
ed interessads infurmads davart ils pro­
jects currents.

In Sursilvan 
è era stà president

Da preschent è l’anteriur cuss. fed. Hans 
Rudolf Merz parsura dal Padrinadi sviz­
zer per vischnancas. Da 1996–2009 è il 
Padrinadi svizzer per vischnancas da 
muntogna vegnì presidià dad a. cuss. dals 
stans Luregn Mathias Cavelty, Cuira/
Schluein.

Il Padrinadi svizzer per vischnancas mun-
tagnardas vegn presidià actualmain dad
ant. cusseglier federal Hans Rudolf Merz.

